
KAJIAN RUKYAH HILAL DI TEPI LAUT DAN DI TANAH TINGGI 

INSTITUT TANAH DAN UKUR NEGARA (INSTUN) 
 
 
 
PENDAHULUAN 

 
Kajian ini adalah kajian yang dijalankan bersama dengan Seksyen Geodesi, 

Jabatan Ukur dan Pemetaan Malaysia (JUPEM). Bahagian Ukur dan Pemetaan, 

Institut Tanah dan Ukur Negara (INSTUN) telah menyenaraikan kajian ini sebagai 

salah satu dari Sasaran Kerja Tahunan (SKT). SKT yang ditetapkan bagi aktiviti ini 

adalah sembilan(9) cerapan hilal bagi setiap lokasi kajian. 

 
 

TUJUAN KAJIAN 
 

Tujuan utama kajian ini secara langsung adalah bagi memantau integriti 

perisian rasmi yang dibangun dan digunakan oleh JUPEM untuk menghitung 

permulaan awal bulan hijriah. Ianya penting agar tarikh-tarikh yang ditetapkan tidak 

dipertikaikan oleh mana-mana pihak. 

 

Kajian ini dijalankan dengan cara azimut matahari dicerap bermula dari 

satu(1) jam sebelum ghurub dan selepas itu azimut bulan pula dicerap sekiranya 

berlaku kenampakan hilal. Data cerapan ini direkodkan kedalam Borang Rekod 

Cerapan Hilal yang formatnya selaras dengan format yang digunakan oleh Seksyen 

Geodesi, JUPEM. 

 

 
Data Hitungan Perisian 

Data Cerapan Lapangan 

 
 
Pencerap juga dikehendaki mengisi Borang Penjelasan Kenampakan Hilal 

yang formatnya juga selaras dengan format yang digunakan oleh Seksyen Geodesi, 

JUPEM. Data-data akan dikumpul dan diserahkan kepada Seksyen Geodesi, 

JUPEM untuk analisa lanjut. 

 

Secara ringkasnya, analisa yang dibuat keatas data-data yang diperolehi 

adalah membandingkan data hitungan dengan data yang dicerap dilapangan. 

Secara teoritikalnya, data yang dicerap tidak akan berbeza dengan data yang 

dihitung. 

 

Dengan hasil analisa ini, integriti perisian rasmi yang digunakan oleh JUPEM 

dalam menghitung dan menentukan permulaan bulan hijriah bagi negara Malaysia 

dapat dipantau. Ini penting, kerana ia melibatkan isu peribadatan umat Islam di 

Malaysia seperti tarikh memulakan ibadat puasa dan tarikh menyambut hari raya 

yang mampu menjejaskan kredibiliti JUPEM sebagai jabatan yang bertanggung 

jawab dalam hal berkenaan. 

LOKASI KAJIAN 
 
 
Dua(2) lokasi kajian yang dipilih berkedudukan di tepi laut dan di tanah tinggi adalah: 

 
i. Lokasi di tepi laut 

  
Baitul Hilal, Pantai Pasir Panjang, Segari, Manjung, Perak Darul Ridzuan. 

 
Koordinat: 4° 21’ 43” U, 100° 34’ 55” T 
 

 
Tapak Cerapan di Baitul Hilal, Pantai Pasir Panjang, Segari, Manjung, Perak Darul Ridzuan 

ii. Lokasi di tanah tinggi 

  
Menara Cerapan Hilal, Kampus Institut Tanah dan Ukur Negara (INSTUN) Behrang 
Ulu, Tanjung Malim, Perak Darul Ridzuan. 

 
Koordinat: 3° 45’ 48” U, 101° 31’ 05” T 
 

 
Pelantar Cerapan di Menara Cerapan Hilal, Kampus Institut Tanah dan Ukur Negara 

(INSTUN) Behrang Ulu, Tanjung Malim, Perak Darul Ridzuan. 

 
 
 
PENUTUP 

 

Bahagian Ukur dan Pemetaan, UNSTUN komited untuk melaksanakan 

sembilan(9) aktiviti cerapan hilal bagi dua(2) lokasi kajian yang mana 

menyumbangkan lapanbelas(18) set data cerapan hilal setiap tahun dalam 

membantu JUPEM memberikan khidmatnya kepada negara. 

 

Secara tidak langsung INSTUN telah mendapat faedah dari kajian yang 

dijalankan dengan memberikan pengalaman kepada tenaga kerjanya dan 

seterusnya membangunkan modal insannya. 


